
3 GIPUZKOAKO LURRALDE HISTORIKOKO XEDAPEN OROKORRAK
ALDUNDIA - OGASUNA ETA FINANTZAK
Apirilako 22ko 377/02 FORU AGINDUA, 199 eredua onartzen duena.

GIPUZKOAKO FORU ALDUNDIA
OGASUN ETA FINANTZA DEPARTAMENTUA

Apirilaren 22ko 377/2002 FORU AGINDUA, kreditu entitateek txekez
egindako eragiketak identifikatzeko erabili beharreko 199 eredua, urteko
aitorpenari dagokiona, eta eredu horiieuskarri magnetikoan aurkezteko
diseinu fisiko eta logikoak onartzen dituena.

Abenduaren 21eko 117/1999 Foru Dekretuak, pertsona eta entitate jakin batzuek Zerga
Administrazioari informazioa emateko betebeharrari buruzko xedapen batzuk garatzen
dituenak, X. kapituluan araututakoari jarraituaz, kreditu entitateek Zerga
Administrazioari jakinarazi behar diote haiek egin edo ordaintzen dituzten txekeei
buruzko informazioa, zenbateko jakin batetik gorako ageriko balioa dutenean.

Foru dekretu horretan xedatutakoaren arabera, komunikazio hori urtean behin egin
beharko a Ogasun eta Finantza Departamentuko foru diputatuak zehaztutako tokian,
moduan eta epean. Aurreko urte naturalari buruzko informazioa izan behar da.

Moneta bakarra erabiltzeak berarekin ekarri du aurreko moneta unitateari buruzko eredu
guztiak aldatzeko betebeharra.

Horrekin batera, komenigarri ikusi da euskarri magnetikoen ezaugarrien eraketa eta
diseinu logikoen erregistroen deskripzioa aldatzea.

Horiek horrela, honako hau,
XEDATU DUT

1. artikulua. 199 aitorpen eredua eta eredu hori euskarri magnetikoan aurtezteko diseinu fisiko eta
logikoak onartzea.

Bat. Onarturik geratzen da kreditu entitateek txekez egindako eragiketak identifikatzeko erabiliko den
199 eredua, urteko aitorpenari dagokiona, foru agindu honetan 1. eranskin gisa ageri dena.

Urteko aitorpen eredu hau honela dator osaturik: Laburpen orri bat, bi ale dituena, bata
administrazioarentzat eta bestea interesatuarentzat, eta euskarri magnetiko bat edo batzuk.

Bi. 199 eredua euskarri magnetikoan aurkeztuko da derrigorrez.



Hiru. Onarturik geratzen dira 199 eredua euskarri magnetikoan aurkezteko jarraitu beharreko diseinu
fisiko eta logikoak, foru agindu honetan 1l. eranskin gisa ageri direnak.

2. artikulua. 199 eredua aurkeztera behartuak.

Ekainaren 28ko 1.298/1986 Errege Dekretu Legegileak, kreditu establezimenduei buruzko legezko arauak
Europako Ekonomi Elkartearen ordenamendu juridikora egokitzen dituenak, 1. artikuluaren 2 apartatuan
aipatzen dituen kreditu entitateek aurkeztu behar dute 199 eredua.

3. artikulua. Eman beharreko informazioaren edukia.
199 ereduaren bidez aurkezten den aitorpenak datu hauek jasoko ditu:
a) Aitortzailearen identifikazio datuak.

b) Hartzaileen edo, hala gertatuz gero, aitortu beharreko txekeak kobratzera agertu diren pertsonen
deiturak eta izena edo, halakorik bada, sozietatearen izen osoa eta identifikazio fiskaleko zenbakia.

c) Txekeen serie zenbakia eta zenbatekoa. Entitateak egindako txekeak eta ordaindutakoak bereiziko
dira. Aldi berean, beste kreditu entitate batzuek jaulkitakoak eta pertsona desberdinek egindakoak
desberdinduko dira.

4. artikulua. 199 eredua aurkezteko tokia eta epea.

Bat. 199 eredua Zergabilketa Erregelamenduak bilketan laguntzeko baimentzen dituen entitateetako
batean (bankuak, aurrezki kutxak edo kreditu kooperatibak), zerga bulegoetan edo Ogasun eta Finantza
Departamenduko Zerga Informatikako Atalean aurkeztu ahal izango da.

Bi. 199 eredua urte bakoitzeko urtarrilaren letik otsailaren 20ra bitartean aurkeztuko da, eta aurreko
lehen urte naturalari buruzko informazioa jasoko du.

5. artikulua. 199 eredua aurkezteko prozedura.
Bat. 199 ereduaren aitortzaileak ondoko agiri eta euskarri hauek aurkeztuko ditu:
1. Ereduaren laburpen orriaren bi aleak, behar bezala beteak.

Aitorpena aurkeztean, aitortzaileak interesatuaren alea gordeko du beretzat, behin zigilatu eta gero, eta
aurkeztu izanaren frogagiri gisa erabili ahal izango du.

2. Euskarri magnetiko bat edo batzuk. Kanpoaldean etiketa bana izango dute erantsita eta bertan honako
datu hauek adieraziko dira ordena honetan derrigorrez:

a) Urtea.

b) 199 eredua.

c) Aitortzailearen identifikazio fiskaleko zenbakia.
d) Aitortzailearen sozietate izena.

e) Aitortzailearen helbidea, udalerria eta posta kodea.
f) Artxiboan sartu diren erregistroen kopuru osoa.

g) Zein egunetan aurkeztu den euskarria.



Datu horiek adierazteko, nahikoa izango da aurreko zerrendaren arabera bakoitzari dagokion letra aurretik
jartzea.

Artxiboak euskarri magnetiko bat baino gehiago badu, etiketa bakoitza sekuentzialki enumeratuko da era
honetara: 1/n, 2/n, etab, «nx» hori artxiboak hartzen dituen euskarri kopuru osoa izango delarik. Aurkezle
bakoitzeko artxibo bakarra egongo da.

Bi. Euskarri magnetiko guztiak behin-behineko izaeraz jasoko dira beren prozesaketa egin eta
egiaztatuak izan arte. Foru agindu honetan ezarritako diseinu eta bestelako berezitasunekin bat ez
datorrenean, aitortzaileari hamar laneguneko epea emango zaio aurkeztu duen euskarri magnetikoaren
akatsak zuzendu ditzan. Egun horiek igaro eta Zerga Administrazioa ezin bada eskatutako datuetara iritsi
funtsezko arazoak oraindik hor daudelako, urteko laburpena ez aurkeztutzat joko da ondorio guztietarako,
eta zergapekoari horren berri emango zaio.

Hiru. Segurtasun arrazoiak direla-eta, euskarri magnetikoak ez dira itzuliko espreski eskatzen denean
izan ezik. Horrelakoetan, edukia ezabatu ondoren itzuliko dira horiek edo beste batzuk.

XEDAPEN INDARGABETZAILEA

Indargabeturik geratu da abenduaren 26ko 1.009/2000 Foru Agindua, kreditu entitateek txekez egindako
eragiketak identifikatzeko erabili beharreko 199 eredua, urteko aitorpeari dagokiona, eta eredu hori
euskarri magnetikoan aurkezteko diseinu fisiko eta logikoak onartzen dituena.

AMAIERAKO XEDAPENA
Foru agindu hau Gipuzkoako Aldizkari Ofizialean argitaratzen den egun berean jarriko da indarrean.

Donostia, 2002ko apirilaren 22a.—Antton Marquet Artola, Ogasun eta Finantza Departamentuko Foru
Diputatua.

IDENTIFIKAZIO FISKALEKO ZENBAKIA
NUMERO DE IDENTIFICACION FISCAL

Kreditu entitateek txekez egindako eragiketen identifikazioa
Identificacion de las operaciones con cheques de las entidades de crédito

URTEKO AITORPENA / DECLARACION ANUAL

IDENTIFIKAZIOA / IDENTIFICACION

AITORPEN OSAGARRIA / DECLARACION COMPLEMENTARIA

EKITALDIA:
EJERCICIO:

ORDEZKO AITORPENA / DECLARACION SUSTITUTIVA

IFZ / NIF Sozietatearen izena / Razén social

Helbidea: kalea edo plaza / Domicilio: calle o plaza

Esk./Esc. | Oina/Piso | Aldea/Mano | Telefonoa/ Teléfono

Udalerria/ Municipio

Posta kodea/Céd. postal | Probintzia/ Provincia

.

AITORPENAREN LABURPENA / RESUMEN DE LA DECLARACION

Aitortuen kopurua, guztira
Nimero total de declarados....

01

Eragiketen zenbatekoa, guztira
Importe total de las operaciones

DATA / FECHA

Kargua edo enplegua / Cargo o empleo:.

Aitortzailea edo ordezkaria / El declarante o su representante




Zergadunaren arreta zerbitzua:
* Telefonoa (09:00etatik 13:00etara):
* Internet: www.gipuzkoa.net/ogasuna/

943 483 040

Servicio de atencion al contribuyente:
* Teléfono (de 09:00 a 13:00 horas) : 943 483 040
* Internet: www.gipuzkoa.net/ogasuna/

199 EREDUA BETETZEKO JARRAIBIDEAK

Dokumentu hau makinaz edo boligrafoz bete behar da, azal gogor
baten gainean idatziz eta hizki larriak erabiliz.

199 EREDUA AURKEZTERA BEHARTUAK

199 eredua kreditu entitateek aurkeztuko dute honako eragiketak
egiten dituztenean:
- Txekeak ematea, kontu bankario baten kontra egindakoak salbu.
- Txekeak ordaintzea, ordainketa kontu bankario batean egiten ez
bada. Honelakoak izan daitezke:
- kreditu entitate batek emandakoak.
- beste pertsona batek emandakoak, 3.005,06 eurotik gorakoak.

IDENTIFIKAZIOA

Ekitaldia: aitortzen den ekitaldiaren lau zifrak jarriko dira.

Aitorpen osagarria: jarri X bat aurkezten den aitorpenean aurreko
batean adierazi ez diren datuak sartzen badira.

Ordezko aitorpena: jarri X bat aurkezten den aitorpenak aurreko bat
ordezkatzen duenean.

AITORPENAREN LABURPENA

Aitortuen kopurua, guztira: jarri zenbat eragiketa sartu diren
euskarri magnetikoan. Eragiketa edo aitortu bera erregistro batean
baino gehiagotan agertzen bada, agertzen den adina aldiz zenbatuko
da.

Aitortutako eragiketen zenbatekoa, guztira: -euskarri
magnetikoaren aitortuaren erregistroetan, "Eragiketaren zenbatekoa"
izena duten eremuetan adierazi diren kopuruen batura egingo da.

AURKEZTEKO EPEA

Euskarri magnetikoa aurkezteko epea aitortzen den ekitaldia
amaitu ondorengo urtarrilaren letik otsailaren 20ra artekoa izango da.

INSTRUCCIONES PARA CUMPLIMENTAR EL MODELO 199

Este documento deberd cumplimentarse a maquina o utilizando
boligrafo sobre superficie dura y con letras mayusculas.

OBLIGADOS A PRESENTAR EL MODELO 199

Estdn obligados a presentar el modelo 199 las entidades de crédito
por las siguientes operaciones:
- Libramiento de cheques por la entidad, salvo los librados contra
cuenta bancaria.
- Pago de cheques cuando el abono no se realice en una cuenta
bancaria:
- emitidos por una entidad de crédito.
- librados por personas distintas por importe superior a 3.005,06
euros.

IDENTIFICACION

Ejercicio: se consignardn las cuatro cifras del ejercicio al que
corresponda la declaracion.

Declaracion complementaria: se marcard con una X si se presenta
esta declaracién incluyendo datos omitidos en una anterior.
Declaracion sustitutiva: se marcard con una X si la declaracion
sustituye a una anterior.

RESUMEN DE LA DECLARACION

N° total de declarados: nimero de operaciones incluidas en el
soporte magnético. Si una misma operacion 6 declarado figurase en
varios registros, se computard tantas veces como aparezca.

Importe total de las operaciones: suma de las cantidades
reflejadas en los campos "Importe operacién" en los registros de
declarado del soporte magnético.

PLAZO DE PRESENTACION
El plazo para presentar el soporte magnético serd del dia 1 de

enero al 20 de febrero del ejercicio siguiente al que se refiere la
declaracion.



1. ERANSKINA

Hona hemen kreditu entitateek txekez egindako eragiketak identifikatzeko urteko aitorpena aurkeztean
(199 eredua) euskarri magnetikoek bete behar dituzten ezaugarriak:

A) EUSKARRI MAGNETIKOEN EZAUGARRIAK
—Kartutxo magnetikoa:
Mota: IBM-3480 edo bateragarria.
Pistak: 18 edo 36.
Luzera: Estandarra edo hedatua (3490E).
Konpresioa: Aukerakoa (IDRC estandarra).
Kodea: EBCDIC, hizki larriz.
Etiketak: Etiketarik gabe.
Markak: Zintaren hasieran eta amaieran.
Erregistroak: 250 posiziokoak.
Blokeo faktorea: 10.
—Disketeak:
3 %’’-koa, alde bikoitzekoa. Dentsitate bikoitza (740 kB). MS-DOS sistema eragilea eta bateragarriak.
3 %’’-koa, alde bikoitzekoa. Dentsitate handia (1.44 MB). MS-DOS sistema eragilea eta bateragarriak.
ASCII kodea hizki larriz, kontrol edo tabulazio karaktererik gabe.
250 posizioko erregistroak.

3 ¥%2"’-ko disketeek fitxategi bakar bat eramango dute, CHxxxx izendatuko dena. lzan ere, xxxx aitortzen
den zerga ekitaldiaren lau zifrak izango dira, eta fitxategi bakar horrek erregistro mota desberdinak jasoko
ditu, B) atalean aipatzen den ordenean.

Fitxategiak diskete bat baino gehiago hartzen badu, behar adinako fitxategitan banatuko da. Fitxategi
partzial bakoitzak honako deitura eramango du: CHxxxx.NNN (NNN= 001. 002). Izan ere, xxxx aitortzen
den zerga ekitaldiaren lau zifrak izango dira, eta NNN fitxategiek elkarren segidan izango duten zenbakia,
001etik hasita.

Artxibo partzialen erregistroak osoak izango dira beti, hau da, inoiz ezingo da fitxategia banatu eta
fitxategi partzialetan osatu gabeko erregistroak utzi.

Aitortzailearen ekipoak ez badu jarritako eskakizun teknikoetara egokitzeko gaitasunik, Zerga
Informatikako atalburuarengana jo beharko da, tf.: 943.483.160; faxa: 943.483.293.

B) DISEINU LOGIKOAK.
ERREGISTROEN AZALPENA



Aitortzaile bakoitzeko, bi erregistro mota desberdin sartuko dira. Horiek lehen posizioagatik bereiziko
dira irizpide hauen arabera:

1. mota: Aitortzailearen erregistroa: Identifikazio datuak. 1. motako erregistroaren diseinua, apartatu
hauetan eta foru agindu honetako eranskinean aurrerago azaltzen dena.

2. mota: Aitortuen erregistroa. 2. motako erregistroaren diseinua, apartatu hauetan eta foru agindu
honetako eranskinean aurrerago azaltzen dena.

Aurkezpenaren ordena erregistro motaren araberakoa izango da. 1. motakorako, erregistro bakarra egongo
da eta, 2. motarako, berriz, aitorpenean sartutako aitortuak adina erregistro.

Eremu alfanumeriko eta alfabetiko guztiak ezkerraldetik hasiko dira betetzen eta eskuinaldetik zuriz
beteak agertuko dira. Hizki larriak erabiliko dira, karaktere bereziak jarrita eta bokaletan azenturik jarri
gabe.

Hizkuntzaren karaktere bereziak adierazteko 1SO-8859-1 kodeketa erabiliko da. Horrela, «N» letra 209
ASCII balioa izango du (Hex. D1) eta «C» letra (zedila maiuskula), aldiz, 199 ASCII balioa (Hex. C7).

Eremu numeriko guztiak eskuinaldetik hasiko dira betetzen eta ezkerraldetik zeroz beteak agertuko dira,
zeinurik gabe eta paketatu gabe.

Eremuaren azalpenean bestelakorik esaten ez bada, edukia eremu guztiek izango dute. Edukirik ez
badute, eremu numerikoak zeroz beteko dira, alfanumerikoak zurigunez joango direlarik.

199 EREDUA

A. 1. MOTAKO ERREGISTROA:
AITORTZAILEA
(Posizioak, izaera eta eremuen azalpena)

—~Posizioak: 1.

Izaera: Numerikoa.

Eremuen azalpena: Erregistro mota.
«1» konstantea.

—~Posizioak: 2-4.

Izaera: Numerikoa.

Eremuen azalpena: Aitorpen mota.
«199» konstantea.

—~Posizioak: 5-8.

Izaera: Numerikoa.

Eremuen azalpena: Ekitaldia.

Aitortzen den zerga ekitaldiaren lau zifrak jarri behar dira.
—~Posizioak: 9-17.

Izaera: Alfanumerikoa.

Eremuen azalpena: Aitortzailearen IFZ.
Aitortzailearen IFZ jarri behar da.

Eremu hau eskuinaldetik hasiko da betetzen, azken posizioa kontrol karaktereak hartuko du, eta ezkerreko
posizioak zeroz beteko dira, beti ere ekainaren 16ko 58/1998 Foru Dekretuak, IFZren osaketa eta
erabilpena arautzekoak, ezartzen dituen arauei jarraiki.

—~Posizioak: 18-57.

Izaera: Alfanumerikoa.

Eremuen azalpena: Aitortzailearen sozietate izena.

Sozietate izen osoa jarriko da, anagramarik gabe.

Inoiz ere eremu horretan ezin izango da jarri merkataritza izenik.
—Posizioak: 58.

Izaera: Alfabetikoa.



Eremuen azalpena: Euskarri mota.

Gako hauetako bat jarri behar da:

«C»: Informazioa kartutxo magnetikoan aurkezten bada.

«D»: Informazioa disketean aurkezten bada.

«T»: Transmisio telematikoa bada.

—~Posizioak: 59-107.

Izaera: Alfanumerikoa.

Eremuen azalpena: Harremanetarako pertsona.

Harremanetarako pertsonaren datuak. Eremu hau bitan banatzen da:
59-67: Telefonoa. 9 posizioko eremu numerikoa.

68-107: Deiturak eta izena: Harremanetarako pertsonaren lehen deitura, tarte bat, bigarren deitura, tarte
bat, eta izen osoa jarri behar dira, ordena horretan nahitaez.

—~Posizioak: 108-120.

Izaera: Numerikoa.

Eremuen azalpena: Aitorpen frogagiriaren zenbakia.
Aitorpen frogagiriaren zenbakia jarri behar da.
Eremuak 13 posizioko eduki numerikoa du.
—Posizioak: 121-122.

Eremuen azalpena: Aitorpen osagarria edo ordezkoa.

Aurkezten dena bigarren edo ondorengo aitorpen bat denean, honako eremu hauetako bat beteko da
derrigorrez:

121: Aitorpen osagarria: «C» jarriko da baldin eta aitorpen hau aurkezteko arrazoia lehendik aurkeztutako
ekitaldi eta zergaldi bereko beste aitorpen batean aipatu gabe utzi ziren eragiketak sartzea bada.

122: Ordezko aitorpena: «S» jarriko da baldin eta aitorpen hau aurkezteko arrazoia ekitaldi eta zergaldi
berberari dagokion aurreko aitorpen bat baliogabetu eta bere osoan ordezkatzea bada. Ordezko aitorpenak
aurreko aitorpen bat bakarrik baliogabetu dezake.

—Posizioak: 123-135.
Izaera: Numerikoa.
Eremuen azalpena: Aurreko aitorpenaren frogagiri zenbakia.

«Ordezko aitorpena» eremuan «S» jarri bada, aitorpen ordezkatuaren frogagiri zenbakia jarri behar da.



Eremuak 13 posizioko eduki numerikoa du. Beste edozein kasutan, zeroz bete behar da.
—Posizioak: 136-144.

Izaera: Numerikoa.

Eremuen azalpena: Aitortuen kopuru osoa.

Aitortzaile honentzat euskarrian aitortuen zenbat erregistro sartu diren adieraziko da. Aitortu bera
erregistro batean baino gehiagotan agertzen bada, zerrendaturik ageri den adina aldiz zenbatuko da (2.
motako erregistroen kopurua).

—~Posizioak: 145-162.
Eremuen azalpena: Eragiketen zenbateko osoa.
18 posizioko eremu numerikoa.

«Eragiketaren zenbatekoa» eremuetan (aitortuaren erregistroetako 169tik 183ra bitarteko posizioak)
adierazitako zenbatekoen batura jarri behar da, zeinurik eta koma dezimalik gabe.

Zenbatekoak eurotan jarri behar dira.

Eremu hau bitan banatuta dago:

145-160: Eragiketen zenbateko osoaren zati 0s0a; edukirik ez badute, zeroz beteko da.

161-162: Eragiketen zenbateko osoaren zati dezimala; edukirik ez badute, zeroz beteko da.

—Posizioak: 163-250.

Eremuen azalpena: Zuriguneak.

Zenbateko guztiak positiboak izango dira.

Edukirik gabeko eremu numerikoak zeroz bete behar dira.

Edukirik gabeko eremu alfanumeriko eta alfabetiko guztiak zurigunez bete behar dira.

Eremu numeriko guztiak eskuinaldetik hasiko dira betetzen, eta ezkerraldetik zeroz beteak agertuko dira.

Eremuaren azalpenean kontrakoa esaten ez bada, eremu alfanumeriko eta alfabetiko guztiak ezkerraldetik
hasiko dira betetzen, eta eskuinaldetik zuriunez beteko dira. Hizki larriak erabiliko dira, karaktere
berezirik gabe eta bokaletan azenturik jarri gabe.

B. 2. MOTAKO ERREGISTROA:
AITORTUA
(Posizioak, izaera eta eremuen azalpena)

—~Posizioak: 1.

Izaera: Numerikoa.

Eremuen azalpena: Erregistro mota.

«2» konstantea.

—~Posizioak: 2-4.

Izaera: Numerikoa.

Eremuen azalpena: Aitorpen mota.

«199» konstantea.

—~Posizioak: 5-8.

Izaera: Numerikoa.

Eremuen azalpena: Ekitaldia.

1. motako erregistroan posizio hauetarako adierazitakoa jarri behar da.
—~Posizioak: 9-17.

Izaera: Alfanumerikoa.

Eremuen azalpena: Aitortzailearen IFZ.

1. motako erregistroan posizio hauetarako adierazitakoa jarriko da.
—~Posizioak: 18-26.

Izaera: Alfanumerikoa.

Eremuen azalpena: Aitortuaren IFZ.

Pertsona fisikoa bada, aitortuaren IFZ jarri behar da, IFZren osaera eta erabilerari buruzko ekainaren 16ko

58/1998 Foru Dekretuak jasotako arauei jarraituaz.

Errentak egozten dituen pertsona juridikoa edo entitatea izanez gero (ondasun komunitatea, sozietate
zibila, banatu gabeko herentzia, etab.), hari dagokion identifikazio fiskaleko zenbakia jarri behar da.

IFZ duten pertsona juridikoak, entitateak edo adingabeak edo ezgaiak badira, eremu hau betetzeaz gain,
«Ordezkariaren IFZ» eremua ere bete behar da, eta haien legezko ordezkariaren IFZ jarri behar da

(ahalordeaduna, baimendua, aita, ama edo tutorea).



Eremu hau eskuinera lerrokatu behar da; kontrol karakterea azken posizioa izango da, eta ezkerreko
posizioak zeroz bete behar dira.

IFZrik ez duten adingabeko edo ahamen gabeko aitortuak badira, eremu hau ez da bete behar, baizik eta
«Legezko ordezkariaren IFZ» eremua, eta legezko ordezkariaren IFZ jarri behar da (aita, ama edo
tutorea).

Aitortuak Espainiako ez-egoiliar direnean, eremu hau bete gabe egon daiteke (tarteak), baldin eta
«Atzerriko kodea» eremuan (116-130 posizioak) pasaporte zenbakia edo sorburuko herriko nortasun
zenbaki baliagarria jartzen bada.

—~Posizioak: 27-35.
Izaera: Alfanumerikoa.
Eremuen azalpena: Ordezkariaren IFZ.

Txekea aitortuaren ordezkariaren bitartez kobratzen bada, ahalordedunaren edo pertsona baimenduaren
IFZ jarri behar da eremu honetan.

Bestela, eremu honen edukia tartez bete behar da.

Eremu hau eskuinera lerrokatu behar da; kontrol karakterea azken posizioa izango da, eta ezkerreko
posizioak zeroz beteko dira.

Adibidez, aitortua adingabea bada edo ezgaia bada, legezko ordezkariaren IFZ jarri behar da (aita, ama
edo tutorea) eremu honetan eta, aitortua entitatea bada, ahalordedunaren edo pertsona baimenduaren IFZ.

—Posizioak: 36-75.
Izaera: Alfanumerikoa.
Eremuen azalpena: Aitortuaren deiturak eta izena, sozietatearen izena edo izendapena.

Eremu honetan hartzaileen edo, bidezkoa bada, aitortzen ari diren txekeak kobratzeko aurkeztu dituzten
pertsonen deiturak eta izena edo, bestela, sozietatearen izena edo izendapena jarri behar dira.

a) Pertsona fisikoak badira, lehen deitura, tarte bat, bigarren deitura, tarte bat eta izen osoa jarri behar
dira, ordena horretan nahitaez. Aitortua adingabea bada, adingabearen deiturak eta izena jarriko dira
eremu honetan.

Errentak egozten dituzten entitateak badira, entitatearen izena edo izendapen osoa jarri behar da
anagramarik gabe.

—Posizioak: 76-115.
Izaera: Alfanumerikoa.
Eremuen azalpena: Ordezkariaren deiturak eta izena.

Txekea aitortuaren ordezkariaren bidez kobratzen bada, eremu hau betetzeaz gain, «Aitortuaren deiturak
eta izena, sozietate izena edo izendapena» eremua ere bete beharko da (36-75 posizioak), eta hartzailearen
datu guztiak jarri beharko dira.

—~Posizioak: 116-130.



Izaera: Alfanumerikoa.
Eremuen azalpena: Atzerriko kodea.

Aitortua Espainiako ez-egoiliarra bada eta IFZrik ez badu, zergaduna bere herrian edo bizi den lurraldean
identifikatzen dituen digitu numeriko eta alfabetikoak jarri behar dira.

—Posizioak: 131-132.
Izaera: Numerikoa.
Eremuen azalpena: Probintzia kodea.

Oro har, eragiketan esku hartzen duen aitortzailearen sukurtsalaren helbideari dagokion probintziaren edo,
hala bada, hiri autonomoaren bi digitu numerikoak jarri behar dira, honako zerrenda honen arabera:

ARABA 01 LEON 24

ALBACETE 02 LLEIDA 25
ALACANT 03 LUGO 27
ALMERIA 04 MADRIL 28
ASTURIAS 33 MALAGA 29
AVILA 05 MELILLA 52
BADAJOZ 06 MURTZIA 30
BARTZELONA 08 NAFARROA 31
BURGOS 09 OURENSE 32
CACERES 10 PALENTZIA 34
CADIZ 11 PALMAS, LAS 35
KANTABRIA 39 PONTEVEDRA 36
CASTELLON 12 ERRIOXA 26
CEUTA 51 SALAMANCA 37
CIUDAD REAL 13 S.C.TENERIFE 38
KORDOBA 14 SEGOVIA 40
CORUNA, A 15 SEVILLA 41
CUENCA 16 SORIA 42

GIRONA 17 TARRAGONA 43
GRANADA 18 TERUEL 44
GUADALAJARA 19 TOLEDO 45

Gipuzkoa 20 VALENTZIA 46



HUELVA 21 VALLADOLID 47
HUESCA 22 BIZKAIA 48
BALEAR IRLAK 07 ZAMORA 49

JAEN 23 ZARAGOZA 50
—Posizioak: 133-135.

Izaera: Numerikoa.

Eremuen azalpena: Herri kodea.

Espainiako lurraldeko ez-egoiliarrak direnean, XXX jarriko da, XXX aitortua bizi den herriaren kodea
izango delarik. Horretarako, abenduaren 30ko 1.074/1999 Foru Aginduak I1l. eranskinean jasotako
herrien gakoei jarraituko zaie.

—Posizioak: 136-138.

Izaera: Numerikoa.

Eremuen azalpena: Aitortuen kopurua.

Aitortzen den eragiketan zenbat subjektuk parte hartu duten adieraziko da.

Erne: Hemen aitortzen den txeke beraren hartzaile bakoitzeko erregistro bat jarri beharko da.
—Posizioak: 139-146.

Izaera: Numerikoa.

Eremuen azalpena: Eragiketaren data.

Eragiketaren data jarri behar da honako hauek adierazita: Urtearen lau digituak, hilaren biak (0letik 12ra)
eta egunaren biak (0letik 31ra). Formatua UUUUHHEE izango da.

—Posizioak: 147-148.

Izaera: Numerikoa.

Eremuen azalpena: Eragiketaren gakoa.

Kode hauetako bat jarri behar da:

Gakoa Azalpena.

01: Kreditu entitateak txekea jaulkitzea, salbu kontu bankarioaren kontra jaulkitakoak direnean.

02: Kreditu entitate batek jaulkitako txekea ordaintzea, kontu bankario batean abonatzen ez denean.

03: Beste pertsona batek 3.005,6 eurotik gora jaulkitako txekeak ordaintzea, kontu bankario batean
abonatzen ez direnean.

—DPosizioak: 149-168.



Izaera: Alfanumerikoa.

Eremuen azalpena: Txeke zenbakia.

Txekea identifikatzen duen kodea jarriko da. Ezkerraldetik hasiko da betetzen.
—Posizioak: 169-183.

Izaera: Numerikoa.

Eremuen azalpena: Eragiketaren zenbatekoa.

15 posizioko eremu numerikoa.

Zein izan den eragiketaren zenbatekoa adierazi behar da, zeinu eta koma dezimalik gabe.
Zenbatekoak eurotan jarri behar dira.

Txekeak euroaz bestelako monetan izendatuta daudenean, honela zehaztuko da euroko kontrabalioa,
zenbatekoa 3.005,06 eurotik gorakoa ote den jakiteko:

a) Europako Batasunean euroa hartu duten estatuetakoez bestelako monetak badira: Europako Banku
Zentralak argitaratu eta Espainiako Bankuari jakinarazitako euroaren truke ofizialaren arabera.

b) Europako Batasunean euroa hartu duten estatuetako monetak badira: Euroaren eta moneta horren
artean modu ezeztaezinean finkatutako bihurtze tasen arabera.

Eremu hau bitan banatuta dago:
169-181: Eragiketaren zenbatekoaren zati 0soa; edukirik ez badute, zeroz beteko da.
182-183:Eragiketaren zenbatekoaren zati dezimala; edukirik ez badute, zeroz beteko da.

Era berean, eragiketari lotutako aitortuak asko direnean, bakoitzari egozten zaion zenbatekoa jarri behar
da beren partaidetza portzentajearen arabera.

—~Posizioak: 184-187.

Izaera: Numerikoa.

Eremuen azalpena: Sukurtsal kodea.

Eragiketan esku hartzen duen aitortzailearen sukurtsalaren kodea jarri behar da.
—~Posizioak: 188-250.

Eremuen azalpena: Zuriguneak.

Zenbateko guztiak positiboak izango dira.

Edukirik gabeko eremu numerikoak zeroz bete behar dira.

Edukirik gabeko eremu alfanumeriko eta alfabetiko guztiak zurigunez bete behar dira.

Eremu numeriko guztiak eskuinaldetik hasiko dira betetzen, eta ezkerraldetik zeroz beteak agertuko dira.



Eremuaren azalpenean kontrakoa esaten ez bada, eremu alfanumeriko eta alfabetiko guztiak ezkerraldetik
hasiko dira betetzen, eta eskuinaldetik zuriunez beteko dira. Hizki larriak erabiliko dira, karaktere
berezirik gabe eta bokaletan azenturik jarri gabe.



